
பொருட்பால்
847. அருமறை சோரும் அறிவிலான் செய்யும்
பெருமிறை தானே தனக்கு.
பெறுதற்கரிய உபதேசப் பொருளைப் பெற்றாலும் சோர்வின் காரணமாக இழக்கும் அறியாமையுடையோண் தனக்குத் தானே வருத்தம் செய்து கொள்கிறான். - 847.
848. எவவும் செய்கலான தான்தேறான் அவ்வுயிர்
போஒம் அளவும்ஒர் நோய்.
சொன்னாலும் செய்ய மாட்டான். தானாகவும் அறிந்து செய்யமாட்டான். அத்தகையோள் சாகும் வரையிலும் சார்ந்தார்க்கு நோய் போல்வான். 848.
849. காணாதான் காட்டுவான் தான்காணான் காணாதான்
கண்டான்.ஆம தான்கண்ட வாறு.
மெய்ப்பொருளைக் காணாதவன் மற்றவர்க்குத் தெரிந்தவன் போலக் காட்டுதல் பிறரால் அறிந்து கொள்ளக்கூடிய தன்மையை இழந்தவன். பிறருக்கு அறிவிக்கப் புகுதல் இழிவைத் தரும் அறிவிலாதான் தான் கண்டதையே கூறுவான்.
அறிவிலாதான் அறிவுடையாண் போல நடித்தல் கூடாது. அறிவு வளரும் தன்மையது. ஆதலால் தாம் கண்டதையே கழறிக் கொண்டிருக்கக் கூடாது. அங்ங்ணம் வாழ்வது அறிவின் வளர்ச்சியைக் கெடுக்கும். 849.
850. உலகத்தார் உண்டென்பது இல்என்பான் வையத்து
அலகையா வைக்கப் படும்.
உலகத்தார் உண்டு என்று கூறுவனவற்றை இல்லை என்று கூறுபவன் இந்த உலகத்தில் பேயாகக் கருதப் பெறுவான்.
உண்டுஎன்று கூறப்பெறுவன கடவுள், ஊழ்-நியதிமுதலியன. 850.
86. இகல்
அறியாமையைத்தொடர்ந்துவரும் தீமை, இகல் என்பது இகல் என்பது இருவர் தம்முள் பொருது, வலிமையை இழத்தலுக்கு ஏதுவாக இருப்பது.
851. இகல்என்பு எல்லா உயிர்க்கும் பகல்என்னும்
பண்பின்மை பாரிக்கும் நோய்.
252 தவத்திரு குன்றக்குடி அடிகளார் உரை

